
《十住毘婆沙論》卷12
〈讚偈品〉第二十四

(大正26，83c19～86a5)

                                                                        指導老師：上厚下觀法師

                                                                        第二組  釋本常  釋善成  敬編
＊結前起後
已如是解四十不共法竟，應取是四十不共法相念佛，又應以諸偈讚佛，如現在前對面共語，如是則成念佛三昧。

1、 偈讚四十不共法
如偈說：
　聖主大精進，四十獨有法，我今於佛前，敬心以稱讚：
　（01）如意及飛行。
 （02）其力無邊限。
 （84a）（03）於聖如意中，無有與等者。

　（04）聲聞中自在。
 （05）他心智無量。
       （06）善能調伏心，隨意而應適。

　（07）其念如大海，湛然在安隱。
             （08）世間無有法，而能擾亂者。

　（09）諸佛所稱歎，金剛三昧寶，得之在胸中；如賢懷直心。

　（10）善知不定法。
 （11）四無色定事，微細難分別，盡知無有餘。

  （12）眾生若已滅、今滅及當滅，唯
獨有世尊，智慧能通達。

　（13）善知不相應、非色法中事；一切諸世間，悉皆不能知。

　（14）世尊大威力，功德不可量。
            （15）智慧無邊際，皆無與等者。

　（16）於四問答中，超絕無倫匹，眾生諸問難，一切皆易答。

　（20）若諸世間中，欲有害佛者，是事皆不成，以成不殺法。

　（18）若於三時中
，諸有所說者，言必不虛設
，常有大果報。

　（17）凡有所說法，無非是希有。
（19）義趣尚不謬，何況於言辭。

　（21）於三聖弟子，上中下差別，四雙八輩等，第一大導師。

　（22）身（23）口（24）意業（25）命，畢竟常清淨，是故於此中，不復須防護。

　（26）自說一切智──心無有疑畏，若人來難我，恐有所不知；（84b）
  （27）自說漏盡相──盡到無漏邊，心無有疑畏，餘漏有不盡；
　（28）自說障礙法──於中無疑難，雖有用此法，不能為障礙；
　（29）所說八聖道──心無有疑畏，有言是八道，不能至解脫。

　（30）如實知是因、是果及與非；故號一切智，名聞流無量。
　（31）三世所有業，是諸業定報，及非定果報，種種皆悉知。
　（32）諸禪三昧中，EQ \* jc5 \* "Font:標楷體" \* hps10 \o(\s\up 11(ㄘㄨ),麁)細深淺事，皆悉能了知，禪中無等者。
　（33）先知眾生根，上中下差別。（34）種種樂及（35）性，隨宜而說法。
　（36）行道得諸利，兼以化導人，是以弟子眾，如實得善
利。
　（37）宿命知無量、           （38）天眼見無邊；一切人天中
，無能知其限。
　（39）住金剛三昧，滅煩惱及氣，又知人漏盡，故名漏盡力。

　（40）煩惱諸禪障、一切法障礙，三礙得解脫，號無礙解脫。

　四十不共法，功德不可量，無能廣說者，我已略說竟。
　世尊若一劫，稱說此佛法，猶尚不可
盡，況我無此智。
二、偈讚四功德勝處
    （一）略讚四功德勝處 
 
  世尊大慈蔭
，無量業善集，四功德處故，得佛無量法。
  世尊所稱說，四功德勝處，（84c）我今還以此，稱讚於如來。
  三十二相
具，相有百福德，八十種妙好
，三界誰能有。

　三千大千界，眾生所有福，果報為百倍，相有如是德。

　如此諸福德
，并及其果報，復以為百倍，成一白毫相。

　三十相一一，福德及果報，復以為千倍，成一肉髻相。

　世尊諸功德，不可得度量，如人以尺寸，量空不可盡。

　從初發大心，為度眾生故，堅心無量劫，是故成佛道。

　精勤欲成滿，如此之大願，無量劫數中，行諸難苦行。

　如諸往古佛，說四功德處，無量劫乃成，今得安住中。
    （二）別讚四功德勝處
      1、讚諦功德勝處
　

　本為護實諦，捨身及親愛，財寶諸富樂，是故得具足。
　無量劫數中，見聞覺知法，每先善思惟，而後為人說。
　若於不見等，及於中有疑，而能如實說，所益無有量。
　不說他匿事，嫌譏而拒
逆
，念常在安慧
，順化令安隱。
　第一真妙諦，涅槃實為最，餘者皆虛妄，世尊德
具足。
      2、讚捨功德勝處

        （1）讚內外財施 

　飲食臥具等，堂閣妙樓觀，名好象馬車，端嚴諸婇女；（85a）
  金銀珍寶等，聚落諸城邑，國土及榮位，并以四天下；
　愛子所
親婦，支節及頭目，割肉出骨
髓，及以舉身施。
　憐愍諸眾生，悉施無所惜，為求出生死，不以求自樂。
　虛空諸星宿，地上所有沙，世尊菩薩時，布施數過是。
  （2）讚無非法得財
與不淨
等施
　【01】終不以非法求財而布施。  【02】無有不知施。  【03】無侵惱人施。
　【04】不貪惜好物，而以惡者施。  【05】無諂曲心施。  【06】無惜而強施。
　【07、08】無恚無疑心、          【09、10】無邪無輕笑、【11、12】無厭無不信、

  【13】[卑*頁]面
等布施。
　【14】無有分別心（此應彼不應），但以悲心故，平等而行施。
　【15】不輕於眾生，以為非福田；  【16】見聖心恭敬；  【17】破戒者憐愍。
　【18】不自高其身、卑下於他人。  【19】亦不為稱讚。  【20】不求報等施。
　【21、22】無悔無憂愁、            【23】無惡賤心施。  【24】無待急恨心。

  【25】無法應當施。
               【26】無不敬心施。  【27】無棄著地施。

  【28】無求惱
者施
。             【29】無垢
競勝施。 【30】無戲弄求者。

  【31】無不自手施。               【32】不輕於少物，以多自高施。
　【33】不以聲聞乘、               【34】辟支佛乘施。  【35】不限一世施。

  【36】無有非時施。
　世尊無數劫，行諸希有施，（85b）皆為無上道，不為求自樂。
    （3）讚法施
　於諸佛法中，出家行遠離，修習諸佛法，為諸人天說。
　說如是施法，於諸施中上
，猶如日光明，星月中殊勝。
　如是勝捨處，超越諸天人，猶亦如世尊，一切世間上。
　是故能具足，如是勝捨處，名聞無量劫，流布無窮已。
      3、讚寂滅功德勝處
　世尊無量劫，護持清淨戒，開諸禪定門，為得深寂處
。
　先離於五相
，後行八解脫
，入淨三三昧
，亦住
三解脫
。
　世尊善分別，六十五種禪
，無有一禪定，先來不生者。
　於此諸定中，亦不受其味。世尊因諸定
，得三種神通
，
　以此度眾生，是故一切勝。世尊無量劫，等心弘慈化。
　阿僧祇眾生，令住於梵世。能以巧方便，善說禪定故。
　世尊菩薩時，常於無量世，無貪煩惱纏，而往來世間。
　過去得值者，無量生天上。過去諸菩薩，所可行寂滅，
　世尊菩薩時，亦等無有異。是故於寂滅
，勝處悉充滿。
      4、讚慧功德勝處
　世尊菩薩時，所有諸智慧，以慧求菩提，今成是慧報。（85c）
  一切所資食，如人依地生。世尊於世世，捨十闇惡道
，
　常行十善道，斯由慧氣分
。捨五欲
五蓋
，得種種禪定，
　無量劫數世，不從他人受，善哉大聖尊，悉是慧勢
力。
　眾生因世尊，無量生六天，亦令至梵世，斯皆由慧力。
　世尊於生死，苦樂所迷悶，不失菩提心，斯皆是慧力。
　世尊於生死，不樂而常在，樂涅槃不取，斯皆是慧力。
　安坐道場時，降魔及軍眾，度脫諸群生，斯皆是慧力。
　本求菩提時，集無量助法，聞者常迷悶，何況能受行，
　世尊能堪忍，斯皆是慧力。經書諸技術，世世生自知，
　亦能兼教人，斯皆是慧力。親近無量佛，悉飲甘露教，
　種種諮請問，亦隨而分別。經法智慧中，未曾有悋惜，
　乃至僕僮奴，亦諮受善語，世尊以是故，慧勝處流布。
    （三）結讚悲智具足大業果
  世尊於前世，求是菩提時，於一切眾生
，行大慈悲心。
　以第一智慧，常出大勢力
，悉作無量種，希有諸難事。
　一切諸世間，盡共無量劫，（86a）說之不可盡，亦非算數及，
　如是等諸事，超越於人天，一切世間中，奇特無有比。
　大業所獲果，具足一切智，能破生死王，安住法王處
。
� 不分卷【宋】【元】【明】【宮】。（大正26，83d，n.10）


� 參見《十住毘婆沙論》卷10〈四十不共法品〉飛行自在。（大正26，72a2-b12）：


      「諸佛飛行如意自在，如意滿足，速疾無量無礙，所以者何？


佛若欲於虛空先舉一足，次舉一足，即能如意。


若欲舉足躡虛空而去，若欲住立不動而去，即能得去。


若結跏趺安坐而去，亦能得去。若欲安臥而去，亦復能去。


若欲於青琉璃莖、真珊瑚葉，黃金為鬚如意珠臺，無量圍繞，如日初出，是寶蓮花遍於空中，蹈上而去。


若欲如日月宮殿、帝釋勝殿、夜摩天、兜率陀天、化樂天、他化自在天，諸梵王等宮殿，隨意化作如彼宮殿坐中而去，即能成辦。


若更以餘種種因緣，隨意能去。


是故說言：『隨諸所願，皆能滿足。』是故諸佛能以一步，過恒河沙等三千大千世界。有人言：『佛能一念頃過若干百千國土。』有人言：『若知佛一步一念能如是去，即可得量。』經中說：『諸佛力無量。』……（中略）……又飛行自在，如意所作，出沒於地，能過石壁、諸山障礙等。佛於此事勝諸聖人。又佛能以常身立至梵天，聲聞人所不能及。有如是等差別。」


� 參見《十住毘婆沙論》卷10〈四十不共法品〉變化自在。（大正26，72b12-26）：


「變化事中有無量力，餘聖變化有量有邊，諸佛變化無量無邊。餘聖於一念中變化一身，佛以一念隨意變化，有無量事。如《大神通經》中說：『佛從臍中出蓮花，上有化佛，次第遍滿，上至阿迦尼吒天。諸佛變化所作眾事，種種色、種種形皆以一念。』……（中略）……


復次！佛能普於十方無量無邊世界，現生受身墮地行七步、出家、學道、破魔軍眾、得道、轉法輪，如是等事皆以一念作之，是諸化佛皆亦復能施作佛事，如是等諸佛所變化事無量無邊。」


� 參見《十住毘婆沙論》卷10〈四十不共法品〉聖如意。（大正26，72b26-c27）：


「又於聖如意中，有無量力，所謂從身放光，猶如猛火，又出諸雨，變化壽命，隨意長短。於一念頃能至梵天，能變諸物，隨意自在，能動大地，光明能照無量世界而不斷絕。聖如意者，不與凡夫等故，無有量故，過諸量故；諸凡夫等，雖變化諸物，少不足言。……（中略）……諸佛世尊：


能過諸恒河沙世界算數變化，身出水火。


能末恒河沙等世界令如微塵。


又能還合能住，壽命無量劫數，還能令少，少已還能令長。


能於無量時住，變化隨意。


能以一念至無量無邊恒河沙等世界。


能以常身，立至梵世。


又能變化無量無邊阿僧祇世界皆令作金，或令作銀、琉璃、珊瑚、車磲、馬瑙。取要言之，  能令作無量寶物，隨意所作。


又復能變恒河沙等世界大海水皆使為�EQ \* jc5 \* "Font:標楷體" \* hps10 \o(\s\up 10(ㄖㄨˇ),乳)�、�EQ \* jc5 \* "Font:標楷體" \* hps10 \o(\s\up 10(ㄙㄨ),酥)�、油、�EQ \* jc5 \* "Font:標楷體" \* hps10 \o(\s\up 10(ㄌㄨㄛˋ),酪)�、蜜隨意而成。


又能以一念變化諸山皆是真金，過諸算數不可稱計。


又能震動無量無邊世界，一切欲界、色界、諸天宮殿。


又以一念能令若干金色光明遍照如是無量世界，日月光明及欲、色界諸天宮殿光明皆令不現。


   雖滅度後能於如是諸世界中隨意久近，流布神力常不斷絕。」


� 參見《十住毘婆沙論》卷10〈四十不共法品〉聞聲自在。（大正26，72c27-73a15）：


    「諸佛所聞聲中，隨意自在。


若無量百千萬億技樂同時俱作，若無量百千萬億眾生一時發言，若遠若近隨意所聞。假令恒河沙等三千大千世界所有眾生，同時俱作若干百千萬種伎樂遍滿世界，復有恒河沙等世界眾生，同時以梵音遍滿一切世界，諸佛若欲於中聞一音聲，隨意得聞，餘者不聞。


聲聞所應聞者，若有大神力障者，不能得聞。諸佛所聞音聲，雖有大神力障，亦能得聞。


聲聞能聞千國土內音聲。諸佛世尊所聞音聲，過無量無邊世界，最細音聲，皆亦得聞。


大神力聲聞住梵世界，發大音聲能滿千國土內。諸佛世尊若住於此，若住梵世，若住餘處，音聲能滿無量無邊世界。若欲令眾生聞，過無量無邊世界最細音聲，能令得聞。欲令不聞，即便不聞。


是故但有諸佛於聞聲中得自在力。」


� 參見《十住毘婆沙論》卷10〈四十不共法品〉知他心無量自在力。（大正26，73a15-26）：


    「諸佛世尊於無量無邊世界現在眾生，悉知其心。


餘人但隨名相故知，諸佛以名相義故知。


又餘人不能知無色界眾生諸心，諸佛能知。


餘人雖有知他心智，大力者障則不能知。假使一切眾生成就心通，皆如舍利弗、目犍連、辟支佛等，以其神力障一人心，不令他知，而佛能壞彼神力，得知其心。


復次！佛以神力悉知眾生上中下心，垢心、淨心。


又知諸心各有所緣，從是緣至是緣，次第遍知一切諸緣。


又以實相知眾生心。


是故諸佛以無量力悉知他心。」


� 參見《十住毘婆沙論》卷10〈四十不共法品〉第一調伏心波羅蜜。（大正26，73a26-b9）：


    「善知諸禪定、三昧、解脫，住、入、起時。


諸佛若入定，若不入定，欲繫心一緣中，隨意久近，如意能住。


從此緣中更住餘緣，隨意能住。


若佛住常心，欲令人不知，則不能知。


假使一切眾生，知他心智如大梵王，如大聲聞、辟支佛，成就智慧，知他人心，以此諸智令一人得，是人欲知佛常心，若佛不聽，則不能知。


如《七方便經》中說：『行者善知定相，善知住定相，善知起定相，善知安隱定相，善知定行處相，善知定生相，善知宜諸定法、不宜諸定法。』是名諸佛第一調伏心波羅蜜。」


� 參見《十住毘婆沙論》卷10〈四十不共法品〉諸佛常安慧。（大正26，73b9-19）：


    「諸佛安慧常不動，念常在心，何以故？先知而後行，隨意所緣中，住無疑行故，斷一切煩惱故，出過動性故。如佛告阿難：『佛於此夜得阿耨多羅三藐三菩提，一切世間若天、魔、梵、沙門、婆羅門，以盡苦道教化周畢，入無餘涅槃。於其中間，佛於諸受，知起、知住、知生、知滅。諸相、諸觸、諸覺、諸念，亦知起、知住、知生、知滅。』惡魔七年晝夜不息，常隨逐佛，不得佛短，不見佛念不在念安慧，是名諸佛常住安慧行中。」


� 參見《十住毘婆沙論》卷10〈四十不共法品〉不忘失法。（大正26，73b19-27）：


    「諸佛得不退法故，通達五藏法故，得無上法故，諸佛常不忘失。諸佛菩提樹下所得，乃至入無餘涅槃，若天、魔、梵、沙門、婆羅門及餘聖人，無能令佛有所忘失。如《法印經》中說：『道場所得是名實得，更無勝法。』如《衣毛豎經》說：『舍利弗！若人實語，有能於法不忘失者，應說我是。何以故？唯我一人無所忘失，是名諸佛於法無忘失。』」


� 參見《十住毘婆沙論》卷10〈四十不共法品〉金剛三昧。（大正26，73b27-c28）：


「諸佛世尊金剛三昧是不共法，無能壞故。於一切處無有障礙故，得正遍知故，壞一切法障礙故，等貫穿故，得諸功德利益力故，諸禪定中最上故。無能壞者，是故名為『金剛三昧』。如金剛寶，無物能破者。是三昧亦如是，無有法可以壞者，是故名『金剛三昧』。


問曰：何故不可壞？


答曰：一切處無有閡故，如帝釋金剛無有閡處，是三昧亦如是。


問曰：是三昧何故名『一切處不閡』？


答曰：正通達一切法故，諸佛住是三昧，悉能通達過去、現在、未來。過出三世不可說五藏所攝法，是故名『一切處不閡』。若諸佛住是三昧，諸所有法若不通達，名為『有礙』。而實不爾，是故名『無礙』。


問曰：何以故是三昧通達一切法？


答曰：是三昧能開一切障礙法故。所謂煩惱障閡、定障閡、智障閡能開故，是名能通達一切法。


問曰：是三昧，何故能開一切障，餘三昧不能？


答曰：是三昧善等貫穿二法，能壞諸煩惱山，令無餘故。正遍通達一切法故，善得不壞心解脫故，是故此三昧能開一切障閡。


問曰：是三昧何故『等貫穿二法』？


答曰：住是三昧得力故，能得一切諸功德，餘三昧無如是力，是故是三昧能『等貫穿』。


問曰：何故『住是三昧得力故，能得一切諸功德』？


答曰：是三昧於諸定中最為第一，是故住是三昧能得諸功德。


問曰：何故『是三昧於諸定中最為第一』？


答曰：是三昧無量無邊善根所成故，於諸定中最為第一。


問曰：是三昧何故『無量無邊善根所成』？


答曰：是三昧唯一切智人有，餘人所無，是故名為『金剛三昧』。」


� 參見《十住毘婆沙論》卷11〈四十不共法品〉善知不定法。（大正26，79a9-c7）：


諸法未生、未出、未成、未定、未分別，是中如來智慧得力。


如佛《分別業經》中說：「佛告阿難：『有人身行善業、口行善業、意行善業，是人命終而墮地獄；有人身行惡業、口行惡業、意行惡業，是人命終而生天上。』阿難白佛言：『何故如是？』佛言：『是人或先世罪福因緣已熟，今世罪福因緣未熟，或臨命終生正見、邪見，善、惡心，垂終之心，其力大故。』」


又《首迦經》中說：「叔迦婆羅門子白佛言：『瞿曇！諸婆羅門在家白衣，能修福德善根，勝出家者，是事云何？』佛言：『我於此中不定答。出家或有不修善，則不如在家。在家能修善，則勝出家。』」


又《大涅槃經》中說：「巴連弗城當以三事壞，或水、或火、或內人與外人謀。」


又因波梨末梵志說：「是裸形波梨末梵志，若不捨是語。若是心，若是邪見，到我目前，無有是處。若皮繩斷，若身斷，終不來到佛前。」


又《筏喻經》中說：「我此法甚深，以方便說，令淺易解。若有直心如教行者，得二種利，若今世盡漏，若不盡漏，當得不還道。」


又《增一阿含》（舍迦梨經）中：「佛告阿難：『若人故起業，無有不受報而得道者，若現受報，若生受，若後受。』」


又《增一阿浮羅經》中說：「佛告諸比丘：『諸惡人死，若作畜生，若墮地獄；善人生處，若天，若人。』」


又《無畏王子經》中說：「無畏白佛言：『佛有所說，能令他瞋不？』佛言：『王子！是事不定。佛或憐愍心故，令他人瞋，得種善因緣。如乳母以曲指，鉤出小兒口中惡物，雖傷無患。』」


又《阿毘曇》中說：「眾生三品，從不定聚，或墮邪定，或墮正定。」


如是等四法藏中，無定事，數千萬種。





問曰：若人智慧不定，無決定心。於事中，或爾或不爾，則不名一切智人。一切智人者：不二語者、決定語者、明了語者，是故善知不定，不得名為佛不共法。


答曰：不定事，若爾若不爾，隨屬眾因緣故，是中不應定說。


又！若不定事而作定答，不名一切智人。是故於不定事中，必應用不定智，是故有不定智不共法。


復次！若人於一切法中決定知，是人即墮必定邪論中。若一切法必定，則諸所作為，則不須人功方便而得。如說：


若好醜已定　　人功則應定  　不須諸因緣　　方便而修習


復次！現見不自守護身，則有眾苦；若自防護身，則安利。


又！如種種作業事中，受諸疲苦，後得種種富樂果報。


或復！有人今世靜默，都無所作，而得果報。


是故有是不定事，為知是不定事故，知有不定智。





問曰：汝「守護不守護，施功不施功，而亦有不定事成」者，有人好自防護而得苦惱，不自防護不得苦惱。又！勤自疲苦，不得功果；不勤施功，而得功果。是事不定。


答曰：汝所說，則成我不定義。「若有不定事，應有不定智」。我不言「若人不自防護，悉皆受苦。」又不言「離功業，有果報。」有人雖作功夫，先世罪障故，不得受樂。不言「一切皆爾」。是故汝難非也。是名諸佛於不定事中，獨有不定智具足。


� 參見《十住毘婆沙論》卷11〈四十不共法品〉知無色處。（大正26，79c7-80a6）：


聲聞、辟支佛知生無色處眾生及法少分，諸佛世尊於無色處眾生及法，具足悉知。……（中略）……諸佛又知：


是定受味，是定不受味。是善，是無記。是定中斷若干結。是定上、中、下。


略說無色諸定，唯有諸佛以一切種智，悉能分別大小、深淺，心相應、不相應，果報、非果報等，是名諸佛具足悉知無色定處。


� 唯＝惟【宋】【元】【明】【宮】。（大正26，84d，n.1）


� 參見《十住毘婆沙論》卷11〈四十不共法品〉通達滅法。（大正26，80a6-25）：


諸辟支佛，諸阿羅漢，過去、現在滅度者，諸佛通達。如經中說：「諸比丘！是賢劫前九十一劫毘婆尸佛出，至三十一劫有二佛出：一名尸棄、二名毘式婆。此賢劫中鳩樓孫、迦那含牟尼、迦葉佛出。如是過去諸佛大知見。」經此中應說：及諸聲聞弟子滅度入無餘涅槃，及辟支佛，號曰成、號曰華相、號曰見法、號曰法篋、號曰喜見、號曰無垢、號曰無得，如是等諸辟支佛，入無餘涅槃，佛悉通達。


復次！未滅度在有餘涅槃，生緣都盡，通達是事，亦名通達知滅。如經說：「佛告阿難：我於此人悉知無有微闇，是人畢定盡是內法，是人命終當入涅槃。」亦名知滅。


又於餘人通達四諦，能知其事，亦名知滅。如經說：「我何不方便令此人，即於此處漏盡解脫。」如佛告阿難：「汝樂禪定，樂斷結使。」亦名通達知滅。如佛告舍利弗：「我知涅槃，知至涅槃道，知至涅槃眾生。」如是等諸經，此中應說。是名：諸佛通達知滅。


� 參見《十住毘婆沙論》卷11〈四十不共法品〉善知心不相應、非色法。（大正26，80a25-b11）：


戒、善根、使、善律儀、不善律儀等，諸心不相應，非色法，聲聞、辟支佛不能通達，諸佛善能通達，如現目前。於心不相應諸法中，成就第一智慧力故。


問曰：戒善律儀、不善律儀是色法，何以言非色法？


答曰：戒善律儀、不善律儀有二種，有作有無作。作是色，無作非色。無作非色，佛以不共力故，現前能知，餘人以比智知。


問曰：諸佛但善知心不相應、非色法，不善知相應法耶？


答曰：若通達不相應法，相應法無所復論。如人能射毫毛，麤物則不論。復次！七百不相應法中，聲聞、辟支佛以第六識能知七法：一名，二相，三義，四無常，五生，六不生，七度。佛以第六識皆悉能知，佛知四諦相及知世俗法，是故言：諸佛善知心不相應、無色法。


� 參見《十住毘婆沙論》卷11〈四十不共法品〉勢力波羅蜜。（大正26，80b11-17）：


於一切所知法無餘中，得一切種智勢力，十力、四無所畏、四功德處助成故。


又善得十力故，是故佛能成就勢力波羅蜜。


是勢力在第十六心中得增益，一切智常在佛身，乃至無餘涅槃。因是事故，於一切法中得無礙智。


� 參見《十住毘婆沙論》卷11〈四十不共法品〉無礙智波羅蜜。（大正26，80b17-c6）：


法、義、辭、樂說，於此四法勢力無量，通達無礙。如經�中說：「佛告諸比丘：『如來四弟子成就第一念力、智慧力、堪受力。如善�EQ \* jc5 \* "Font:標楷體" \* hps10 \o(\s\up 10(ㄕㄜˋ),射)�射樹葉，即過無難。是諸弟子以四念處來問難，我常不休息，除飲食、便利、睡眠。於百年中如來常答，樂說智慧，無有窮盡。』」佛於此中，以少欲相自論智慧。若三千大千世界，所有四天下滿中微塵，隨爾所塵數作爾所三千大千世界，滿中眾生皆如舍利弗，如辟支佛，皆悉成就智慧樂說，壽命如上塵數大劫，是諸人等因四念處，盡其形壽問難如來，如來還以四念處義答其所問，言義不重，樂說無盡。


法無礙智者，善能分別諸法名字通達無礙。


義無礙者，於諸法義通達無礙。


辭無礙者，隨眾生類，以諸言辭令其解義，通達無礙。


樂說無礙者，問答時善巧說法，無有窮盡。


餘賢聖不能究盡。唯有諸佛能盡其邊。是故名：無礙智波羅蜜。


� 參見《十住毘婆沙論》卷11〈四十不共法品〉具足答波羅蜜。（大正26，80c6-81a10）：


一切問難中，佛善能具足答。何以故？於四種問答中無有錯亂，善知義故，具足不壞義波羅蜜故，樂欲深知一切眾生性所行所樂故。如舍利弗白佛言：「世尊！佛為人說善法，而是中多有眾生得證，證已心無渴愛，無渴愛故，於世間無所受，無所受已，心則內滅，佛於善法中無上事，盡知無餘，更無勝者。」


問曰：汝言四種問答，何謂為四？


答曰：一定答、二分別答、三反問答、四置答。


定答者。如一比丘問佛：「世尊，頗有色，常不變異不？世尊，受、想、行、識常不變異不？」佛答言：「比丘！無有色常而不變，無有受、想、行、識常而不變。」如是等名為定答。


分別答者。如布多梨子梵志問娑摩提：「有人故作身、口、意業，受何等果報？」娑摩提定答：「有人以身、口、意故作業，受苦惱報。」是問應分別答。是梵志後來問佛是事，佛答言：「布多梨子！有人若身、口、意故作業，是業或受苦報，或受樂報，或受不苦不樂報。苦業受苦報，樂業受樂報，不苦不樂業受不苦不樂報。」如是等諸經皆分別答。


反問答者。如先尼梵志問佛，佛言：「我還問汝，隨汝意答。先尼！於汝意云何？色是如來不？受、想、行、識是如來不？」(先尼)答言：「非也！世尊」。(佛言)「離色、受、想、行、識是如來不？」(先尼)答言：「非也！世尊」。如是等經應廣說，是名反問答。


置答者。十四種邪見是。所謂：世間常、世間無常、世間常無常、世間非常非無常、世間有邊、世間無邊、世間亦有邊亦無邊、世間非有邊非無邊、如來滅後有、如來滅後無、如來滅後亦有亦無、如來滅後非有非無、身即是神、身異神異。


如上一切眾生，如大辟支佛智慧，樂說以如是四種問佛，佛皆隨順答其所問，不多不少，是故說：佛具足答波羅蜜。


� 參見《十住毘婆沙論》卷11〈四十不共法品〉無有能害佛。（大正26，81a10-b5）：


得不可殺法故，無能斷佛身分支節，存亡自在。如經說：「若人欲方便害佛者，無有是處。」


問曰：佛壽命為定，為不定？


答曰：有人言：「不定。」若佛壽命有定者，於餘定壽命者，有何差別？而實佛壽命不定，無能害者，乃為希有。有人言：「佛壽命有定。」餘人壽命雖定，而手足耳鼻可斷，佛無是事。


問曰：云何「佛不可害」是不共法？


    答曰：諸佛不可思議，假喻可知：假使一切十方世界眾生皆有勢力，設有一魔有爾所勢力，復令十方一一眾生力如惡魔，欲共害佛，尚不能動佛一毛，況有害者？


問曰：若爾者，調達云何得傷佛？


    答曰：此事先已答。


佛欲示眾生三毒相，調達雖持戒、修善，貪著利養而作大惡。


又令知：佛於諸人天，心無有異，加以慈愍視調達、羅[目*侯]羅，如左、右眼。佛常說等心，是時現其平等。天人見此起希有心，益更信樂。


又長壽天見佛先世有惡業行，若今不受謂惡行無報，佛欲斷其邪見故，現受此報。


復次！佛於苦樂，心無有異，無吾我心，畢竟空故。諸根調柔不可變故，不須作方便離苦受樂。如《菩薩藏》中說：「佛以方便故，現受此事，應當廣知。」


    是名佛不可殺害不共法。


� 參見《十住毘婆沙論》卷11 (大正26，81c5-6)：


    如經說：「諸比丘！為汝說法，初善、中善、後善。……」


� 設＝妄【宋】【元】【明】【宮】。（大正26，84d，n.2）


� 參見《十住毘婆沙論》卷11〈四十不共法品〉說法不空。（大正26，81b5-28）：


諸佛所有言說，皆有果報，是故諸佛說法不空。何以故？諸佛未說法時，先觀眾生本末，心在何處，結使厚薄，知其先世所從功德，見其根性，勢力多少，知其障礙方處、時節。


應軟法可度，苦事可度，或復應以軟苦事度。


或須小發度，或廣分別度。


有以陰、入、界、十二因緣而得度者。


或以信門、或以慧門而得入者。


是人應從佛度，是人應從聲聞度，是人應以餘緣得度。


是人應成聲聞乘，是人應成辟支佛乘，是人應成大乘。


是人久習貪欲、習瞋恚、習愚癡；是人習貪欲、瞋恚；是人習貪欲、愚癡。如是各各分別。


是人墮斷見，是人墮常見，是人多著身見，是人多習邊見，是人多習戒取見取，是人多習憍慢，是人多習自卑、諂曲，是人心多疑悔。


是人好樂言辭，有貴義理，有樂深義，有樂淺事。


是人先世集助道法，是人今世集助道法。


是人但集福報善根，是人但集貫穿善根。


是人應疾得道，是人久乃得道。


佛先觀察籌量，隨應得度，而為說法，而度脫之。是故一切說法，皆悉不空。如經說：「世尊先知見而說法，非不知見說法。」


� 參見《十住毘婆沙論》卷11〈四十不共法品〉以希有事說法【即《十住毘婆沙論》卷10(大正26，71c19-72a2)所提的「十七具足三轉說法」】。（卷11，大正26，81c7-15）：


隨所教化即得道果，是名希有。


若有所答，若所受記，皆實不異，是亦希有。


佛有所說道，此道不雜煩惱，能斷煩惱，是亦希有。


佛有所說，皆有利益，終不空言，是亦希有。


若人於佛法中勤心精進，能斷不善法，增益善法，是亦希有。


復次！有三希有：現神通希有、逆說彼心希有、有教化希有，以是三希有說法，名為「以希有說法」。


� 參見《十住毘婆沙論》卷11〈四十不共法品〉無謬、無失。（大正26，81b28-c7）：


諸佛說法無謬、無失。無謬者，語義不乖違故。無失者，不失義故。不失道因緣故，名不失。不謬道果因緣故，名不謬。不少故，名不失。不過故，名不謬。


以通達四無礙智故，念安慧常調和故，遠離斷、常、無因、邪因等諸見故。所說法中，不使人有迷悶。所言初、後無相違過。隨此義經應此中廣說。如經說：「諸比丘！為汝說法，初善、中善、後善。語善、義善、淳一無雜，具說梵行。」


� 參見《十住毘婆沙論》卷11〈四十不共法品〉諸眾聖中最上導師。（大正26，81c15-82a1）：


諸佛知一切眾生，心所行、所樂，結使深淺，諸根利鈍，上、中、下智慧。善知通達故，於眾聖中最上導師。


又能善知四諦相，善知諸法總相、別相。


又以說法不空因緣，不謬、不失法故，於眾聖中最上導師。


問曰：四眾亦能說法破外道，令入佛法，何以但稱佛為最上導師？


答曰：當以假喻說。若一切眾生智慧勢力皆如辟支佛，是諸眾生若不承佛意，欲度一人無有是處。若是諸人說法時，乃至不能斷無色界結使毫釐分。若佛欲度眾生，有所言說，乃至外道、邪見、諸龍、夜叉等，及餘不解佛語者，皆悉令解。是等亦能轉化無量眾生，乃至今日聲聞眾令眾生住四果中，皆是如來最上導師相，是故佛名最上導師，於眾聖中不共之法。


� 參見《十住毘婆沙論》卷11〈四十不共法品〉四不守護法。（大正26，82a1-9）：


諸佛不守護身業、不護口業、不護意業、不護資生，何以故？是四事於他不護，不作是念：「我身、口、意、命，恐他人知。」何以故？長夜修習種種清淨業故，皆善見知斷一切煩惱法故，成就一切無比善根故，善行可行法無可呵故，具足行捨波羅蜜故。捨者，眼見色捨憂喜心，乃至意法亦如是。婆呵提鬱多羅等諸經，應此中說。


� 參見《十住毘婆沙論》卷11〈四十不共法品〉四無所畏。（大正26，82a9-b6）：


問曰：一法名為無畏，何以故有四？


答曰：於四事中無有疑畏故，有四。


一者、如佛告諸比丘：「我自發誠言，是一切智人。」此中若有沙門、婆羅門、諸天、魔、梵及餘世間智人，如法難言：「不知此法。」我於此中乃至不見有微畏相，不見是相故。得安隱無畏，是初無畏，如實盡知一切法故。


二者、自發誠言：「我一切諸漏盡。」若沙門、婆羅門、諸天、魔、梵言：「是漏不盡。」乃至不見有是相，不見是相故，安隱無畏，是二無畏，善斷諸煩惱及斷煩惱習氣故。


三者、我說障道法。此中若有沙門、婆羅門、諸天、魔、梵及餘世間智人，如法難言：「是法雖用，不能障道。」我於此中不見有微畏相，不見是相故，得安隱無有疑畏，是三無畏，善知障解脫法故。


四者、我所說道，如法說行者，得至苦盡。若有沙門、婆羅門、諸天、魔、梵及餘世間智人，如法難言：「如是法雖如說行，不能至盡苦道。」我於此中無有微畏相，不見是相故，得安隱無有疑畏，是四無畏，善知至苦盡道故。


是四無畏，皆過怖畏、心驚、毛豎等相故，名為無畏。


又在大眾威德殊勝故，名為無畏。


又善知一切問答故，名為無畏。《諸天會經》此中應廣說。


問曰：若佛是一切智人，應於一切法盡無畏。何以但說四？


答曰：略舉大要以開事端，餘亦如是。


� 善＝此【宋】【元】【宮】。（大正26，84d，n.3）


� 天中＝中天【宋】【元】【明】【宮】。（大正26，84d，n.4）


� 參見《十住毘婆沙論》卷11〈四十不共法品〉佛十力。（大正26，82b6-83a24）：


力名扶助，氣勢不可窮盡，無能沮壞。雖有十名，而實一智，緣十事故，名為十力。佛智緣一切事故，應有無量力。以此十力足度眾生故，但說十力。但開此十力，餘皆可知。


（30）第一力（處非處智力）：初力者，一切法，因、非因，決定通達智，名為初力。如佛說：「若是狂人不捨是語，不捨邪見，不捨是心，來在佛前，無有是處。」……                        


（31）第二力（業界熟智力）：第二力者。於過去、未來、現在諸業、諸法受，佛如實分別，知處所、知事、知果報。佛若欲知一切眾生過去諸業、過去業報，即能知。……�受法者，四受法：現受樂，後世受苦；現受苦，後世受樂；現受樂，後受樂；現受苦，後受苦。處者，隨業時方所在，又知是業受報處。事者，或隨因緣，或隨三不善根，或多自作，或多因他。如是等善惡業因緣，佛盡知。報者，知諸業各各有報，善業或善處生或得涅槃，惡業諸惡處生。佛悉知是諸業本末因緣，自身及他，是中智力不退故，名為力。 


（32）第三力（靜慮解脫等持持至智力）：三力者。佛於禪定、解脫、三昧垢淨相如實知。禪者：四禪。定者：四無色定、四無量心等皆名為定。解脫者：八解脫。三昧者：除諸禪解脫，餘定盡名三昧。�有人言：三解脫門及有覺有觀定、無覺有觀定、無覺無觀定，名為三昧。�有人言：定小三昧大，是故一切諸佛菩薩所得定，皆名三昧。�是四處皆攝在一切禪波羅蜜。垢名受味，淨名不受味。復次！垢名有漏定，淨名無漏定。三昧解脫等分別者，如是禪分別。 


（33）第四力（根上下智力）：知他眾生、他人，上下諸根如實知，名第四力。他眾生者：凡夫是。他人者：須陀洹等諸賢聖是。或有人言：眾生名為凡夫及諸學人，煩惱未盡故。他人者：阿羅漢等煩惱盡故。或有人言：眾生與人一種，名有差別。諸根者：信、精進、念、定、慧，非眼等根。上名：猛利堪任得道。下名：闇鈍不堪受道。佛於此二根上下如實知，不錯謬。 


（34）第五力（種種勝解智力）：他眾生、他人心各有所樂，如實知，是第五力。所樂名為：貴所向事。如有人貴財物世樂，或有貴重福德善法，是事佛如實知。


（35）第六力（種種界智力）：世間種種性、無量性，佛如實知是第六力。種種性者：雜性萬端。無量性者：於一一性有無量種分別。性者：從先世來，心常習用，常所樂行修習故成性，是二善惡性，佛如實知。 


（36）第七力（遍趣行智力）：至一切處道，如實知，是第七力。至一切處道者，能得一切功德，是道名為至一切處道。所謂：五分三昧、若五知三昧、若八聖道分是、或聖道所攝諸法、或四如意足。


（37）第八力（宿住隨念智力）：若迴向知宿命事，即能知宿命事，是第八力。佛若欲念自身及一切眾生無量無邊宿命，一切事皆悉知，無有不知，過恒河沙等劫事，是人何處生、姓名、貴賤、飲食、資生、苦樂、所作事業、所受果報、心何所行、本從何來，如是等事。


（38）第九力（死生智力）：以天眼清淨過於人眼，見六道眾生隨業受身，是第九力。大力聲聞以天眼見小千國土，亦見(此)中眾生生時、死時。小辟支佛見(一)千小千國土，見(此)中眾生生時、死時。中力辟支佛見百萬小千國土，見(此)中眾生生時、死時。大力辟支佛見三千大千國土，見(此)中眾生生死所趣。諸佛世尊見無量無邊不可思議世間，亦見是中眾生生時、死時。


（39）第十力（漏盡智力）：第十力者。欲漏、有漏、無明漏，一切漏盡，諸煩惱及氣都盡，是名第十力。


� 參見《十住毘婆沙論》卷11〈四十不共法品〉無礙解脫。（卷11，大正26，83a24-b3）：


無礙解脫者，解脫有三種：一者於煩惱障礙解脫、二者於定障礙解脫、三者於一切法障礙解脫。


是中得慧解脫阿羅漢，得離煩惱障礙解脫；共解脫阿羅漢及辟支佛，得離煩惱障礙解脫，得離諸禪定障礙解脫。


唯有諸佛具三解脫，所謂煩惱障礙解脫，諸禪定障礙解脫，一切法障礙解脫，總是三種解脫故，佛名無礙解脫，常隨心共生，乃至無餘涅槃則止。


� 可＝能【宋】【元】【明】【宮】。（大正26，84d，n.5）


� 參見：


  【1】《十住毘婆沙論》卷1〈序品〉(大正26，22c2-10)


諦者，一切真實，名之為諦；一切實中，佛語為真實，不變壞故。我解說此佛法，即集諦處。


捨名布施。施有二種；法施、財施。二種施中，法施為勝。如佛告諸比丘：「一當法施，二當財施；二施之中，法施為勝。」是故我法施時，即集捨處。


我若義說十地時，無有身、口、意惡業；又亦不起欲、恚、癡念及諸餘結。障此罪故，即名集滅處。`


為他解說法，得大智報，以是說法故，即集慧處。


  【2】《菩提資糧論》卷3(大正32，525c15-23)：


一切菩提資糧皆實處、捨處、寂處、智處所攝。


實者，不虛誑相。實即是戒，是故實為尸羅波羅蜜。


捨即布施，是故捨處為陀（檀）那波羅蜜。


寂者即心不濁，若心不濁，愛、不愛事所不能動，是故寂處為羼提波羅蜜及禪那波羅蜜。


智處還為般若波羅蜜。


毘梨耶波羅蜜，遍入諸處，以無精進則於諸處無所成就，是故毘梨耶波羅蜜成就諸事。


是故一切資糧皆入四處。


  【3】《成實論》卷2〈四法品〉(大正32，250c7-11)：


四德處：慧德處、實德、捨德、寂滅德處。聞法生慧，是慧德處；以是智慧，見真諦空，名實德處；見真空故，得離煩惱，名捨德處；煩惱盡故，心得寂滅，是寂滅德處。


� 蔭＝音【宋】【元】【明】。（大正26，84d，n.6）


蔭：蔭佑，庇護。（《漢語大詞典（九）》p.529）


� 三十二相：


  參見《十住毘婆沙論》卷9〈念佛品〉(大正26，69a5-24)；(大正26，70c18-71a25)。


另參見（Lamotte：p.271, n.2）：《大智度論》本身數度提及「大丈夫」之三十二相，例如卷88，大正25，681a-683a。錫蘭（巴利）之《大本經》（MahApadAnasuttanta）（見,DIgha（《長部》）, p.17～19；《長阿含經》卷1，大正1，5a～b）；《三十二相經》（LakkhaNasuttanta）（見DIgha（《長部》）, III, p.143-144）；《梵摩經》（BrahmAyusuttanta）（見Majjhima（《中部》）, II, p.136-137《中阿含經》卷41，大正1，686a-c；《梵摩渝經》，大正1，883c-884a）。在律典中，有根本說一切有部之律典（《根本說一切有部毘奈耶破僧事》，卷2，大正24，108c-109a），以及MahAvstu（梵本《大事》）, I, p.226; II, p.29 ）。佛傳通常僅列出三十二相之名稱，而沒有注解說明：Lalitavistara （《普曜經》，卷2，大正3，496a～b；《方廣大莊嚴經》，卷3，大正3，557a）；《太子瑞應本起經》（T 185），大正3，474a；《過去現在因果經》（T189 ），大正3，627a-b；《佛本行集經》（T 190），卷9，大正3，692c-693a；《眾許摩訶帝經》（T 191），卷3，大正3，940b-c。就大乘經典及其相關典籍而論，見《大般若波羅蜜經》，卷381，大正6，967b-968a；《摩訶般若波羅蜜經》，卷24，大正8，395b；DharmasaMgraha, ch.83（《法集名數經》，大正17，661b）。大部頭之注釋書或是論書，儘管相當後出，但仍然不能忽略：《大毘婆沙論》，卷177，大正27，888a（《大智度論》此處幾乎是逐字引自該論）；《瑜伽師地論》卷49，大正30，560c）。在這些不同典籍中所提及之三十二相，其順序並不必然一致。


� 八十種妙好：


  參見《十住毘婆沙論》卷9〈念佛品〉(大正26，69c7-70a20)；(大正71b5-28)。然不足八十種。


  另參見《勝天王般若波羅蜜經》卷7〈二行品〉(大正8，723a29-c9)：


「文殊師利！云何名為八十種好？一、無能見頂；二、頂骨堅實；三、額廣平正；四、眉高而長，形如初月，紺琉璃色；五、目廣長；六、鼻高圓直而孔不現；七；耳厚廣長，埵輪成就；八；身堅實，如那羅延；九、身分不可壞；十、身節堅密；十一、合身迴顧猶如象王；十二、身有光明。十三、身調直；十四、常少不老；十五、身恒潤澤；十六、身自將衛，不待他人；十七、身分滿足；十八、識滿足；十九、容儀具足；二十、威德遠震；二十一、一切向，不背他；二十二、住處安隱，不危動；二十三、面門如量，不大不長；二十四、面廣而平；二十五、面圓淨如滿月；二十六、無顇容；二十七、進止如象王；二十八、容儀如師子王；二十九、行步如鵝王；三十、頭如摩陀那果；三十一、身色光悅；三十二、足趺厚；三十三、爪如赤銅葉；三十四、行時印文現地；三十五、指文莊嚴；三十六、指文明了不暗；三十七、手文明直；三十八、手文長；三十九、手文不斷；四十、手足如意；四十一、手足紅白，色如蓮華；四十二、孔門相具；四十三、行步不減；四十四、行步不過；四十五、行步安平；四十六、臍深厚，狀如盤蛇，團圓右轉；四十七、毛色青紅，如孔雀項；四十八、毛色潤淨；四十九、身毛右靡；五十、口出無上香，身、毛皆爾；五十一、脣色赤潤，如頻婆果；五十二、脣潤相稱；五十三、舌形薄；五十四、一切樂觀；五十五、隨眾生意，和悅與語；五十六、於一切處無非善言；五十七、若見人，先與語；五十八、音聲不高不下，隨眾生樂；五十九、說法隨眾生語言；六十、說法不著；六十一、等觀眾生；六十二、先觀後作；六十三、發一音，答眾聲；六十四、說法次第，皆有因緣；六十五、無有眾生能見相盡；六十六、觀者無厭；六十七、具足一切音聲；六十八、顯現善色；六十九、剛強之人見則調伏，恐怖者見即得安隱；七十、音聲明淨；七十一、身不傾動；七十二、身分大；七十三、身長；七十四、身不染；七十五、光遍身各一丈；七十六、光照身而行；七十七、身清淨；七十八、光色潤澤猶如青珠；七十九、手足滿；八十、手足德字。」


  另參見《優婆夷淨行法門經》卷2(大正14，960a23-c1)，《大乘百福相經》卷1 (大正16，329b2-c23)……等等，所說略有出入。


� 參見《佛說寶雨經》卷4，(大正16 ，299c26-300b29)：


何者名為諸佛世尊百福之相？善男子！譬如十方一一方面，如阿僧企耶殑伽河沙世界，其中所有一切有情，一一成就十三千大千世界中所有輪王福德之聚。彼諸有情成就如是福德之聚，總為一聚，成一大轉輪王福德之量。於其東方，過前所說世界數量，復有世界數量如前。其世界中所有眾生，一一成就如前所說，一大輪王福德之量。如是次第，南西北方，四維上下亦復如是，乃至盡彼虛空界中一切世界，所有眾生，一一成就如前所說一大輪王福德之量。


善男子！假使十方一一方面，如阿僧企耶殑伽河沙世界，其中所有一切有情，一一成就十三千大千世界中所有帝釋福德之聚。彼諸有情所成如是帝釋福德之聚，以此福聚合成一大帝釋福德之量。於其東方過前所說世界數量。復有世界數量如前。其世界中所有眾生，一一成就如前所說一大帝釋福德之量。如是次第，南西北方，四維上下亦復如是，乃至盡彼虛空界中一切世界，所有眾生，一一成就如前所說福德之量。


善男子！譬如十方一一方面。……所有梵王福德之聚……。


善男子！以如是算數世界，所有眾生成就聲聞及辟支佛，證得十地大智光明法雲灌頂，成十自在諸大菩薩福聚之量，亦復如是。


善男子！總以如是十方三世盡虛空際，一切世界所有眾生微塵數等，以彼如是一切種類若干有情福德之聚。如是積數滿於百倍，成就如來一毛孔中福德之聚。以彼如來一切毛孔福德之聚，如是積數滿十阿僧企耶百千倍數，成就八十隨好之中，一隨好福德之量。以彼一切隨好福德，如是積數滿十不可說不可說倍，成就如來二十九相。


如是積數滿十不可說不可說俱胝倍，成就如來眉間白毫之相。其白毫相光明嚴淨，過於圓滿清淨月輪其量千倍。


如是積數滿十不可說不可說千俱胝倍，成就如來無觀頂相。其無觀頂相烏瑟膩沙之所莊嚴，出過世間。


所有積數，滿十不可說不可說俱胝那庾多數百千倍，成就如來梵音聲相。其佛所出梵音聲相，有六萬分任運自在能種種說，詞韻和雅一切世間無不等聞，復令眾生歡喜滿足。


善男子！是名諸佛百福之相。


善男子！如來以是無盡福智資糧，普遍之所莊嚴，令一切有情而得受用。


善男子！若於十方遍於法界盡虛空性，諸世界中所有眾生，悉住第十法雲之地。皆得種種殊勝三業之所莊嚴，於十自在中能得自在。以贍部洲金而為諸器，種種諸寶之所莊嚴，量如虛空，其數等於殑伽河沙。以此寶器盛取如來一毛孔中福德之聚，於一剎那盛取而去，盡未來際盛而復往。如來一毛孔中福德之聚不增不減。善男子！一切如來百福體相不可思議。


  另詳細請參見《大乘百福莊嚴相經》卷1 (大正16，330c23-333b12)。


� 關於「幾許名一福德」之問題，有多種說法。


  《大智度論》卷4(大正25，87b7-24)列出七種：


問曰：幾許名一福德？


答曰：


有人言：「有業報轉輪聖王，於四天下受福樂，得自在，是名一福德。如是百福成一相。」 


復有人言：「作釋提桓因，於二天中得自在，是名一福。」


復有人言：「作他化自在天王，於欲界中得自在，是名一福。」


復有人言：「除補處菩薩，餘一切眾生所得福報，是名一福。」


復有人言：「天地劫盡，一切眾生共福德故，三千大千世界報立，是名一福。」


復有人言：「是福不可量，不（印順法師之標點本（p.143）中，認為此「不」字為衍字，應刪）可以譬喻知：如三千大千世界一切眾生，皆盲無目，有一人能治令差，是為一福。一切人皆被毒藥，一人能治令差；一切人應死，一人能捄之令脫；一切人破戒，破正見，一人能教令得淨戒、正見；如是等為一福。」


復有人言：「是福不可量，不可譬喻。是菩薩入第三阿僧祇中，心思大行種是三十二相因緣。以是故，是福無能量，唯佛能知。」


   另《大毘婆沙論》說有九種（大正27，889c）；Koza（《俱舍論》）僅列出三種（IV, p.227；大正29，95a14～18）；《順正理論》則有五種（大正29，591a）。


�《十住毘婆沙論》卷1〈序品〉(大正26，22c2)中說：「諦者，一切真實名之為諦。」


� 嫌譏而拒＝譏刺而巨【宋】【元】【明】【宮】。（大正26，84d，n.7）


  【譏嫌】：譏議嫌惡。（《漢語大詞典（十一）》p.434）


� 拒逆：違抗。（《漢語大詞典（六）》p.361）


� 參見《十住毘婆沙論》卷10〈四十不共法品〉諸佛常安慧。（大正26，73b9-19）


  另參見《十住毘婆沙論》卷7〈分別法施品〉（大正26，54a4-7）：


憶念堅固，有念安慧，不調戲，不輕躁，不無羞，不癡亂。言無錯謬，守護諸根，不貪美味，善攝手足，所念不忘，樂行頭陀，分別世間、出世間法。


� 德＝得【宋】【元】【明】【宮】。（大正26，84d，n.8）


� 參見：《十住毘婆沙論》卷6〈分別布施品〉（大正26，49c20-29）；《摩訶般若波羅蜜經》卷27（大正8，416a 28-423c20）；另參見《大智度論》卷12（大正25，146b6-11）；卷33（大正25，304 c22-305a2）；《六度集經》卷2〈薩和檀王經〉（大正3，7a23-c26）；卷3〈兔王本生〉（大正3，13c1-c23）；《菩薩本行經》卷3（大正3，119a26-28）；《菩薩本行經》卷3（大正3，119a26-28）


� 所＝并【宋】【元】【明】【宮】。（大正26，85d，n.1）


� 骨＝血【宋】【元】【明】【宮】。（大正26，85d，n.2）


� 參見《十住毘婆沙論》卷6〈分別布施品〉（大正26，50c2-24)：


      ﹙01﹚諸菩薩無非法求財施。	﹙02﹚無熱惱眾生施。	﹙03﹚無恐畏施。


﹙04﹚無著故施。			﹙05﹚無請而不施。	﹙06﹚無不如所許施。


﹙07﹚無悋好以不好施。		﹙08﹚無不深心施。	﹙09﹚無諂曲施。


﹙10﹚無假偽施。			﹙11﹚無損果施。		﹙12﹚無邪心施。


﹙13﹚無癡心施。			﹙14﹚無雜心施。		﹙15﹚無不信解脫施。


﹙16﹚無疲厭施。			﹙17﹚無親附施。		﹙18﹚無以承望己施。


﹙19﹚無求福田者施。		﹙20﹚無輕一切眾生福田者施。


﹙21﹚無持戒毀戒高下心施。	﹙22﹚無求名聞施。	﹙23﹚無自高心施。


﹙24﹚無卑他施。			﹙25﹚無懊惜施。		﹙26﹚無悔心施。


﹙27﹚無急喚故施。			﹙28﹚無惡賤施。		﹙29﹚無自然法施。


﹙30﹚無求果報施。			﹙31﹚無瞋恚施。		﹙32﹚無令人渴乏施。


﹙33﹚無惱求者施。			﹙34﹚無輕弄彼施。	﹙35﹚無欺誑施。


﹙36﹚無俾面施。			﹙37﹚無擲與施。		﹙38﹚無不一心施。


﹙39﹚無不自手施。			﹙40﹚無不常施。		﹙41﹚無休息施。


﹙42﹚無斷絕施。			﹙43﹚無競勝施。		﹙44﹚無輕少物施。


﹙45﹚無請隨自恣而以輕物施。					﹙46﹚無不稱力施。


﹙47﹚無非福田施。			﹙48﹚無於少物劣弱心施。﹙49﹚無恃多物憍心施。


﹙50﹚無邪行施。			﹙51﹚無樂受生施。	   ﹙52﹚無恃色族富貴施。


﹙53﹚無求生四王、釋、梵天上施。				


﹙54﹚無求聲聞、辟支佛乘施。


﹙55﹚無求國王王子施。		﹙56﹚無限一世施。		﹙57﹚無厭足施。


﹙58﹚無不迴向薩婆若施。	﹙59﹚無不淨施。			﹙60﹚無非時施。


      ﹙61﹚無刀毒施。			﹙62﹚無惱弄眾生施。	 ﹙63﹚無智者所呵施。


� 參見《十住毘婆沙論》卷6〈分別布施品〉（大正26，50c24-51a15）


  另參見《大智度論》卷11（大正25，140c28-141a13） 


� 參見《十住毘婆沙論》卷6〈分別布施品〉(大正26，50c14)：「無俾面施。」


另參見《菩薩善戒經》卷4〈菩薩地施品〉(大正30，982a24-26)：


「無[卑*頁]面施者，菩薩普觀一切眾生，其心平等無不喜見，是名無[＊][卑*頁]面施。」；《大方等大集經》卷27〈無盡意菩薩品〉(大正13，189c2)；《優婆塞戒經》卷4〈雜品〉(大正24，1055a19-20)；《福蓋正行所集經》卷1(大正32，719b25)。


  俾：通睥。睥睨（ㄆㄧˋㄋㄧˋ）：斜目側視。（《漢語大詞典（一）》p.1508）


� 無待急恨心：參見《十住毘婆沙論》卷6〈分別布施品〉（大正26，50c2-24)中之六十三種無法施之﹙27﹚無急喚故施。﹙62﹚無惱弄眾生施。


� 無法應當施：或可謂一切法不可得故，無實有法應當施。


� 求惱＝惱求【明】【宮】。（大正26，85d，n.4）


� 明註曰南藏無無求惱者施。（大正26，85d，n.3）


� 垢＝妬【宋】【元】【明】【宮】。（大正26，85d，n.5）


� 參見


  【1】《十住毘婆沙論》卷7〈分別法施品〉（大正26，53a21-24）：


   菩薩於財施，應如是修學。又應修學法施，如說：「眾施法施最，智者應修行。」


   一切布施中第一、最上、最妙，所謂法施。


   又（大正26，53c8-10）：


      問曰：云何知諸施中，法施第一？


      答曰：經說有二施：一、財施；二、法施。二施之中，法施為上。


 【2】《增壹阿含經》卷7〈有無品〉15（大正2，577b15-18）：


世尊告諸比丘：「有此二施。云何為二？所謂法施、財施。諸比丘！施中之上者不過法施。是故，諸比丘！常當學法施。如是，諸比丘！當作是學！」


� 參見《大乘理趣六波羅蜜多經》卷8〈靜慮波羅蜜多品〉(大正8，899c19-900a1)：


如是知已，應當一心奉持淨戒，乃至小罪應生怖畏，寧喪身命不毀禁戒，如淨戒中已廣分別。復次，菩薩摩訶薩欲修靜慮，先應捨離一切世間治生販賣種殖根栽。何以故？若不捨離，擾亂其心，何能安住甚深禪定？以是因緣，菩薩摩訶薩於四威儀，斷除妄想善攝其心，設聞眾聲亦無動亂。譬如毒蛇置竹筒內其身自直。菩薩亦爾，妄想迴曲，置靜慮中正見端直，不住生死不入涅槃，離諸邪曲。若能如是善攝六根不令放逸，眼雖見色而不取相，安住甚深寂靜解脫；耳鼻舌身意亦如是。


� 五相：色、聲、香、味、觸。


� 參見：


   【1】《長阿含經》卷9（10經）（大正1，56a14〜19）：


云何八證法？謂八解脫：色觀色，一解脫；內有色想，觀外色，二解脫；淨解脫，三解脫；度色想，滅瞋恚想，住空處，四解脫；度空處，住識處，五解脫；度識處，住不用處，六解脫；度不用處，住有想無想處，七解脫；度有想、無想處，住想知滅，八解脫。另參見《長阿含經》卷10 （13經），(大正1，62b20-25)；卷12 （17經），(大正1，76b12-17)


   【2】印順導師著《寶積經講記》p.145：


俱解脫阿羅漢能得八解脫：一、內有色想外觀色解脫；二、內無色想，外觀色解脫；三、淨身作證具足住解脫；四、空無邊處解脫；五、識無邊處解脫；六、無所有處解脫；七、非想非非想處解脫；八、滅受想定解脫。另參見印順導師著《攝大乘論講記》p.502-503。


� 參見：   


   【1】《阿毘達磨大毘婆沙論》卷104 (大正27，539c18-20)：


此三三摩地亦名三解脫門。


問：三摩地與解脫門有何差別？


答：三摩地通有漏、無漏；解脫門唯無漏。


   【2】《阿毘達磨大毘婆沙論》卷104 (大正27，539b1-2)：


      三三摩地，界者，若有漏是三界，若無漏是不繫。地者，若有漏在十一地，若無漏在九地。


   【3】《大智度論》卷20 (大正25，207a23-b2)：


是三解脫門，在九地中：四禪、未到地、禪中間、三無色，無漏性故。或有說者：三解脫門一向無漏，三三昧或有漏或無漏。……如是說者，在十一地：六地（四禪、未到地、禪中間）三無色、欲界及有頂地。若有漏者，繫在十一地；無漏者不繫。……如阿毘曇中廣說。


   【4】印順導師著《空之探究》p.60：


《雜阿含經》所說的空三昧，無所有三昧，無相三昧集為一聚而被稱為「聖法印」。後來，依此而演化出意義相關的三組：（一）、空三昧，無願三昧，無相三昧──三三昧，也名三解脫門。……   


� 住＝性【宋】【元】【明】，＝往【宮】。（大正26，85d，n.6）


� 參見


  【1】《十住毘婆沙論》卷1〈序品〉（大正26，25a28-b1）：


      復次，空、無相、無作名為如；諸佛來至三解脫門，亦令眾生到此門故，名為如來。


      又卷11〈四十不共法中善知不定品〉（大正26，82c10-17)      


  【2】《大般若波羅蜜多經》卷380（大正6，965c3-11）：


云何名三解脫門？善現！空解脫門、無相解脫門、無願解脫門。善現！是名三解脫門。善現！云何名「空解脫門」？善現！若空行相、無我行相、虛偽行相、無自性行相，心一境性。善現！是名空解脫門。善現！云何名「無相解脫門」？善現！若滅行相、寂靜行相、遠離行相，心一境性。善現！是名無相解脫門。善現！云何名「無願解脫門」？善現！若苦行相、無常行相、顛倒行相，心一境性。善現！是名無願解脫門。


� 六十五種禪：


  參見《大智度論》卷5〈初品中菩薩功德釋論〉(大正25，96c17-97a6)：


問曰：有種種禪定法，何以故獨稱此三三昧？


    答曰：……


         復有人言：「一切三昧法有二十三種。�         有言：「六十五種。」�         有言；「五百種。」


  另參見《阿毘達磨大毘婆沙論》卷169(大正27，852c3～8)：


    復次！如前所說等至，略有二十三種：謂靜慮有十二，即四味相應、四淨、四無漏；無色有十一，即四味相應、四淨、三無漏。此二十三若廣建立成六十五等至：謂前二十三加四無量、四無礙解、八解脫、八勝處、十遍處、六通、無諍、願智所依。


� 定＝禪【宋】【元】【明】【宮】。（大正26，85d，n.7）


� 得三種神通：


  參見：


   【1】《大寶積經》卷86(大正11，492b29-c1)


       「我以三種神變調伏眾生。一者說法；二者教誡；三者神通。」


   【2】《佛地經論》卷6(大正26，320c27)


       「三種神變。謂神通、教誡、記說神變。」；《瑜伽師地論》卷27 (大正30，435c10-11)


   【3】《阿毘達磨集異門足論》卷6(大正26，389b17-18)：


       「三示導者：一神變示導；二記心示導；三教誡示導。」；《阿毘達磨俱舍論》卷27 (大正29，143c7-8)；《阿毘達磨順正理論》卷76 (大正29，754b13-14)；《阿毘達磨藏顯宗論》卷37 (大正29，961c21-22)


� 寂滅：（梵vyupazama，巴vUpasama，藏rnam-par shi-ba）即度脫生死、寂靜無為的境地。略作滅。這是指煩惱之火消失、此心歸於寂靜的究極解脫境界。《雜阿含》卷二十二云（大正2‧153c）︰「一切行無常，是則生滅法；生者既復滅，俱寂滅為樂。」(《中華佛教百科全書(七)》p.3802.2)


� 十闇惡道：即� HYPERLINK "file:///C:\\Documents%20and%20Settings\\been%20chaeng\\Local%20Settings\\Temp\\cbrtmp_sutra_&T=1587&B=T&V=26&S=1521&J=16&P=&19525.htm" \l "0_2#0_2" �十�惡� HYPERLINK "file:///C:\\Documents%20and%20Settings\\been%20chaeng\\Local%20Settings\\Temp\\cbrtmp_sutra_&T=1587&B=T&V=26&S=1521&J=16&P=&19525.htm" \l "0_2#0_2" �道�。所謂殺生、偷盜、邪淫、妄語、兩舌、惡口、綺語、貪欲、瞋恚、邪見。


� 分＝力【宋】【元】【明】【宮】。（大正26，85d，n.8）


� 五欲：指染著色、聲、香、味、觸五境而起的五種情欲。又名五妙欲、五妙色。


� 五蓋：即：(一)貪欲蓋。 (二)瞋恚蓋。(三)惛眠蓋。(四)掉舉惡作蓋。(五)疑蓋。


� 勢＝施【宋】【元】【明】【宮】。（大正26，85d，n.9）


� 一切眾生＝諸眾生中【宋】【元】【明】【宮】。（大正26，85d，n.10）


� 參見《十住毘婆沙論》卷11（大正26，80, b11-14)：


勢力波羅蜜者，於一切所知法無餘中，得一切種智勢力，十力、四無所畏、四功德處助成故。又善得十力故，是故佛能成就勢力波羅蜜。


� 卷第十終【宋】【元】【明】【宮】。（大正26，86d，n.1）

